
Naradena Proktam Vidya Stotram

ನಾರದೇನ ಪ್ರೋಕ್ತಂ ವಿದ್ಯಾಸ್ತೋತ್ರಂ

ಓಂ ನಮಸ್ತುಭ್ಯಂ ಭಗವತೇ ವಾಸುದೇವಾಯ ಧೀಮಹಿ .

ಪ್ರದ್ಯುಮ್ನಾಯಾನಿರುದ್ಧಾಯ ನಮಃ ಸಂಕರ್ಷಣಾಯ ಚ ..೧೮..

ನಮೋ ವಿಜ್ಞಾನಮಾತ್ರಾಯ ಪರಮಾನಂದಮೂರ್ತಯೇ .

ಆತ್ಮಾರಾಮಾಯ ಶಾಂತಾಯ ನಿವೃತ್ತದ್ವೈತದೃಷ್ಟಯೇ ..೧೯..

ಆತ್ಮಾನಂದಾನುಭೂತ್ಯೈವ ನ್ಯಸ್ತಶಕ್ತ್ಯೂರ್ಮಯೇ ನಮಃ .
ಹೃಷೀಕೇಶಾಯಮಹತೇ ನಮಸ್ತೇ ವಿಶ್ವಮೂರ್ತಯೇ ..೨೦..

ವಚಸ್ಯುಪರತೇಽಪ್ರಾಪ್ಯ ಯ ಏಕೋ ಮನಸಾ ಸಹ .

ಅನಾಮರೂಪಶ್ಚಿನ್ಮಾತ್ರಃ ಸೋಽವ್ಯಾನ್ನಃ ಸದಸತ್ಪರಃ ..೨೧..

ಯಸ್ಮಿನ್ನಿದಂ ಯತಶ್ಚೇದಂ ತಿಷ್ಠತ್ಯಪ್ಯೇತಿ ಜಾಯತೇ .

ಮೃಣ್ಮಯೇಷ್ವಿವ ಮೃಜ್ಜಾತಿಸ್ತಸ್ಮೈ ತೇ ಬ್ರಹ್ಮಣೇ ನಮಃ ..೨೨..

ಯನ್ನ ಸ್ಪೃಶಂತಿ ನ ವಿದುರ್ಮನೋಬುದ್ಧೀಂದ್ರಿಯಾಸವಃ .
ಅಂತರ್ಬಹಿಶ್ಚ ವಿತತಂ ವ್ಯೋಮವತ್ತನ್ನತೋಽಸ್ಮ್ಯಹಂ ..೨೩..

ದೇಹೇಂದ್ರಿಯಪ್ರಾಣಮನೋಧಿಯೋಽಮೀ
ಯದಂಶವಿದ್ಧಾಃ ಪ್ರಚರಂತಿ ಕರ್ಮಸು .

ನೈವಾನ್ಯದಾ ಲೋಹಮಿವಾಪ್ರತಪ್ತಂ
ಸ್ಥಾನೇಷು ತದ್ದ್ರಷ್ಟ್ರಪದೇಶಮೇತಿ ..೨೪..

ಓಂ ನಮೋ ಭಗವತೇ ಮಹಾಪುರುಷಾಯಮಹಾನುಭಾವಾಯ
ಮಹಾವಿಭೂತಿಪತಯೇ ಸಕಲಸಾತ್ವತಪರಿವೃಢ-

ನಿಕರಕರಕಮಲಕುಡ್ಮಲೋಪಲಾಲಿತಚರಣಾ-
ರವಿಂದಯುಗಲ ಪರಮ ಪರಮೇಷ್ಠಿನ್ ನಮಸ್ತೇ ..೨೫..

ಇತಿ ಶ್ರೀಮದ್ಭಾಗವತಮಹಾಪುರಾಣೇ ಷಷ್ಠಸ್ಕಂಧೇ ಷೋಡಶಾಧ್ಯಾಯಾಂತರ್ಗತಂ
ನಾರದೇನ ಚಿತ್ರಕೇತವೇ ಪ್ರೋಕ್ತಂ ವಿದ್ಯಾಸ್ತೋತ್ರಂ ಸಮಾಪ್ತಂ .

ಭಾಗವತಪುರಾಣ .ಅಧ್ಯಾಯ ೬/೧೬/೧೮-೨೫..

bhAgavatapurANa . adhyAya 6/16/18-25..

Proofread by PSA Easwaran

1



ನಾರದೇನ ಪ್ರೋಕ್ತಂ ವಿದ್ಯಾಸ್ತೋತ್ರಂ

Naradena Proktam Vidya Stotram

pdf was typeset on September 23, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

